
№ 1. Адзначце складаныя бяззлучнікавыя сказы:
1) Раніца, раніца ходзіць тайгою, жменяй, прыгоршчамі сее праменне (У.Д.).
2) Глуха прагрымеў удалечыні гром, забліскала маланка (Р.І.).
3) Надвячоркам на захадзе пачалі збірацца дажджавыя хмары, паволі пасоўвацца да ракі (Р.І.).
4) Вось і Верабейчуку не спіцца, нешта, відаць, трывожыць яго маленькую няхітрую душу (Кап.).
5) Не варушачыся, дрэмлюць зялёныя ігольчастыя лапкі, як раса, блішчыць смала (І.М.).
№ 2.Адзначце сказы з раўнапраўнымі часткамі: 
1) Спявае лета над барамі сасёнкі струнамі звіняць гамоніць поле каласамі шапоча ў кветках сенажаць (Бр.).
2) Дзядзька Рыгор быў яшчэ, відаць, чалавек моцны голас яго звінеў па-маладому, чыста і гучна (В.А.).
3) Сонца неглыбока было схавана за тонкую пялёнку ветравых хмараў вецер шастаў за вокнамі сад нехаця пачынаў жаўцець (К.Ч.).
4) Кавалкамі чыстага неба сінеюць азёры грознымі вартавымі стаяць вячыстыя дубы на лугах (Хадк.).
5) Засееш капейку вырасце рубель (Прык.).
№ 3. Адзначце сказы, у якіх на месцы пропуску трэба паставіць коску:
1) Адзін за адным тухнуць агні_ стомленыя дамы заплюшчваюць вочы (Кап.).
2) Над зямлёю драмала поўнач_ за куп’ямі ціха гаманіла рэчка_ дарогі зусім спалі ў мокрых палях (К.Ч.) .
3) Брыгадаю дружнай мы новы амбар будавалі_ для жыта, пшаніцы амбараў старых стала мала (Панч.).
4) Пад восень у рэдкіх садках чырванелі яблыкі_ шэры марозік прыхопліваў_ вяргіні сыпалася памерзлае мокрае лісце з таполяў (В.А.).
5) Аляксей азірнуўся, перад ім стаяў пяхотны старшына з загарэлым вясёлым тварам (І.М.).
№ 4. Адзначце сказы, у якіх на месцы пропуску трэба паставіць двукроп’е:
1) Усе ў вёсцы ведалі_ не ўмеў не скардзіцца, ні жаліцца, ні жалавацца дзед Тамаш (Янк.).
2) Кусты, дрэвы, стагі сена пусцілі ад сябе доўгія цені_здалёк яны нагадваюць абрысы нейкіх казачных караблё.(І.Н.).
3) Дарога была несамавітая_ то грузлі ў балоце, то прадзіраліся праз гушчары, то ўброд цягнуліся цераз нейкія рэчкі, зарослыя аерам і асакою (І.М.).
4) Косця прачнуўся зацемна_ у акне толькі пачынаў сінець блізкі дзень (В.А.).
5) Розум не сякера _ не пазычыш (Прык.).
№ 5. Адзначце сказы, у якіх на месцы пропуску трэба паставіць працяжнік:
1) Юля адчыніла акно_ адразу павеяла халадком, пырснулі ў хату кроплі, пачала збірацца вада на падаконніку (Г.Д.).
2) Хутка Арсень улавіў пах жылля_ ледзь прыкметна дыхнула цёплым дымком (Хадк.).
3) Пакармі птушак зімою_ яны адплацяць вясною (Прык.).
4) Сонца залаціла стрэхі і тонкія іголкі лёду_ на не папілованай на дровы асіне двара крычалі рухавыя вераб’і (К.Ч.).
5) Няцяжка зрабіць_цяжка падумаць (Прык.).
№ 6. Вызначце, якія адносіны выражаны паміж структурнымі часткамі ў сказе Наперад часам немагчыма было зірнуць_золкая снегавая макрэдзь сляпіла вочы (В.Б.).
№ 7. Намалюйце схему сказа Вецер уціх пацяплела з лагчыны цераз пуці сунуліся шэрыя космы туману (В.Б.).
№ 8. Вызначце, які знак прыпынку трэба паставіць на месцы пропуску  ў сказе Мы ўжо не просім літасці ў прыроды_ прырода просіць літасці ў нас (Грах.).
№ 9. Адзначце сказы, у якіх на месцы пропуску трэба паставіць працяжнік:
1) Гэты дзень быў для Петрыка надзвычай шчаслівы_ удача напаткала на самым пачатку (І.Н.).
2) Прыйшоў Бутрамей_ жыта на зіму сей (Прык.).
3) Дыхалася лёгка_ скрозь ляжала прывялая трава, чаруючы рознымі пахамі (Чыгр.).
4) Будзе сена карове_ можна зіму пражыць без клопату (І.Н.).
5) Змянілася не толькі поле_ змены адбыліся і ў вёсцы (К-с).
№ 10. Адзначце сказы, у якіх на месцы пропуску трэба паставіць двукроп’е:
1) Дарога пазарастала патаптанай травою_ часамі з далёкіх узгоркаў імчыцца па ветры і асядае на яе пыл (К.Ч.).
2) Лес жыў сваім багатым веснавым жыццём_ стракатала сарока, стукаў дзяцел, дрозд абзываўся ў хвойніку, вуркаталі галубы (Сач.).
3) Восень няўстойлівая_ у канцы верасня выпаў снег, у кастрычніку былі прымаразкі (І.Н.).
4) Выняў скрыпку, смык падмазаў ды пас трунах як павёў_ ціха стала ўсё адразу (К-с).
5) Звычайна птушак бачыш у радасці_ яны молада і вірліва крыляюць над зямлёю, высока, пад самымі воблакамі, весела спяваюць (Сач.).


